
 

 
 
 
ᐅᓂᒃᑲᐅᓯᐊᕐᔪᐃᑦ 
 

ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᓪᓗ ᑐᙵᕕᒃ ᓄᓇᕗᒻᒥ 
ᐃᓕᓐᓂᐊᕐᕕᖕᓄᑦ 
 
ᐅᖃᓕᒫᕈᓐᓇᕐᓂᕐᒥ ᑎᑎᕋᕈᓐᓇᕐᓂᕐᒥᓗ ᐱᑕᖃᕐᓂᖅᓴᐅᔪᖅ ᐅᖃᓕᒫᑐᐃᓐᓇᕐᓂᕐᒥᑦ ᑎᑎᕋᑐᐃᓐᓇᕐᓂᕐᒥᓪᓗ.  
 
ᑕᐃᒍᖅᑕᐅᔪᖅ ᐅᖃᓕᒫᕈᓐᓇᕐᓂᖅ ᑎᑎᕋᕈᓇᕐᓂᕐᓗ ᐱᔾᔪᑎᖃᖅᐳᖅ ᐱᑐᐃᓐᓇᐅᓗᐊᕋᑎᒃ ᐃᓱᒪᒋᓇᖅᑐᓂᒃ 
ᒪᑯᐊᖑᓪᓗᑎᒃ, ᖃᐅᔨᒪᓂᖅ, ᖃᓄᐃᓕᐅᕈᓐᓇᕐᓂᖅ, ᖃᓄᐃᓕᐅᕈᓰᑦ, ᐃᓱᒪᒋᔭᖃᕐᕕᒋᔭᖃᕐᓃᓪᓗ 
ᐊᑐᖅᑕᐅᔪᓐᓇᖅᑐᓂᒃ ᐃᓱᒪᒃᓴᖅᓯᐅᕈᓐᓇᕐᓂᕐᒧᑦ, ᐅᖃᖃᑎᖃᑦᑎᐊᕈᓐᓇᕐᓂᕐᒧᑦ, ᐊᓯᔾᔨᖅᐸᓪᓕᐊᔪᓂᒃ 
ᐅᐊᖑᒻᒪᑎᔪᓐᓇᕐᓂᕐᒧᑦ ᐊᒻᒪ ᐊᔪᓐᓇᖅᑐᖅᓯᐅᕈᑎᒋᔭᓂᒃ ᐊᓂᒍᐃᔪᓐᓇᕐᓂᕐᒧᑦ. 
 
ᖃᐅᔨᓴᕐᓂᒃᑯᑦ ᓇᓗᓇᐃᖅᑕᐅᓯᒪᔪᖅ ᐅᖃᓕᒫᕈᓐᓇᙱᓗᐊᕐᓂᖅ ᑎᑎᕋᕈᓐᓇᙱᓗᐊᕐᓂᕐᓗ 
ᐱᔾᔪᑕᐅᓛᖑᓂᖓᓂᒃ ᐃᓕᓐᓂᐊᖅᑏᑦ ᐃᓕᓐᓂᐊᕌᓂᒍᓐᓇᖃᑦᑕᙱᓐᓂᖏᓐᓄᑦ. 
 
ᐃᓕᓐᓂᐊᕌᓂᖃᑦᑕᖅᑐᑦ ᐃᓕᓐᓂᐊᕐᕕᐊᓗᖕᒥᑦ ᐊᒥᓲᓂᖅᓴᐅᓕᖅᑑᒐᓗᐊᑦ ᑭᓯᐊᓂ ᓱᓕ 
ᐊᒥᓲᙱᓐᓂᖅᓴᓪᓛᓗᐃᑦ ᐊᓯᖏᓐᓂᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᑦ. 

 
ᓄᓇᕗᒻᒥᐅᑦ ᐅᖃᖅᓯᒪᔪᑦ ᐃᓱᒫᓗᒃᑐᑦ ᐃᓕᓐᓂᐊᕐᕕᒃᐳᑦ ᐃᓕᓐᓂᐊᖅᑎᑦᑎᙱᓗᐊᕐᓂᖏᓐᓄᑦ ᐃᓕᓐᓂᐊᖅᑏᑦ 
ᐅᖃᓕᒫᕈᓐᓇᖅᑎᒋᓪᓗᐊᕐᓂᖏᓐᓂ ᑎᑎᕋᕈᓐᓇᖅᑎᒋᓪᓗᐊᕐᓂᖏᓐᓂᓗ ᐃᖅᑲᓇᐃᔮᒃᓴᖅᑖᕈᓐᓇᓛᕐᓂᖏᓐᓄᑦ 
ᓯᓚᑦᑐᖅᓴᕐᕕᖕᒥ ᓯᓚᑦᑐᖅᓴᕐᕕᒡᔪᐊᕐᒥᓗ ᐃᓕᓐᓂᐊᕈᓐᓇᓛᕐᓂᖏᓐᓄᑦ. 
 
ᐊᒥᓱᑦ ᐃᓕᓐᓂᐊᕌᓂᒃᓯᒪᔪᑦ ᖁᑦᑎᖕᓂᖅᓴᒥᒃ ᓯᓚᑦᑐᖅᓴᕐᕕᖕᒥ ᓯᓚᑦᑐᖅᓴᕐᕕᒡᔪᐊᕐᒥᓗ 
ᐃᓕᓐᓂᐊᑲᐅᑎᒋᔪᓐᓇᖃᑦᑕᙱᑦᑐᑦ.  ᖄᒃᑲᓐᓂᐊᒍᑦ ᐃᓕᓐᓂᐊᒃᑲᓐᓂᕆᐊᖃᕋᔪᒃᑐᑦ ᒪᕐᕉᖕᓂᒃ ᐊᕐᕌᒎᖕᓂᒃ 
ᐅᖓᑖᓂᓪᓘᓐᓃᑦ ᑐᙵᕕᒋᔭᐅᔪᓂᒃ ᐃᓕᓐᓂᐊᒃᑲᓐᓂᖅᖢᑎᒃ ᐅᖃᓕᒫᕆᐅᖢᑎᒡᓗ.  
 
ᒫᓐᓇᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᕕᒃᐳᓪᓗ ᐊᔾᔨᒌᒃᑐᐃᓐᓇᐅᔪᒥᒃ ᑕᒪᐃᓐᓄᓪᓗ ᐊᑐᖅᑕᐅᔪᒥᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᓇᓗᓇᐃᔭᐃᔾᔪᑎᒃᓴᓂᒡᓘᓐᓃᑦ ᐃᓕᓐᓂᐊᖅᑏᑦ ᐅᖃᓕᒫᕈᓐᓇᖅᑎᒋᓂᖏᓐᓄᑦ 
ᑎᑎᕋᕈᓐᓇᖅᑎᒋᓂᖏᓐᓄᓪᓗ. 
 
ᐊᔾᔨᒌᓕᖅᑎᑕᐅᓯᒪᔪᖅᑕᖃᙱᑦᑐᖅ ᓇᓗᓇᐃᔭᐃᔾᔪᑎᓂᒃ ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᓪᓗ ᓄᓇᕗᒻᒥ, 
ᐊᓯᐊᒍᑦ ᐃᓕᓐᓂᐊᕌᓂᒃᓯᒪᓂᕐᒧᑦ ᖁᑦᑎᖕᓂᓕᖕᒥᒃ 12−ᒥᒃ.  
 



ᐅᖃᓕᒫᕈᓐᓇᕐᓂᖅᓴᐅᖁᔨᓪᓗᑕ ᑎᑎᕋᕈᓐᓇᕐᓂᖅᓴᐅᖁᔨᓪᓗᑕᓗ ᓇᓗᓇᐃᖅᓯᔪᒍᑦ ᖃᐅᔨᓴᕐᓂᒃᑯᑦ 
ᑐᙵᕕᖃᖅᑐᓂᒃ, ᓴᖅᑭᑎᑕᐅᓯᒪᔪᒃᑯᑦ ᑐᙵᕕᖃᖅᑐᓂᒃ, ᐊᑐᑦᑎᐊᖅᑐᓂᒡᓗ ᐅᐸᓗᖓᐃ ᐊᖅᑯᑎᑦᑎᐊᕙᖕᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐅᖃᓕᒫᕆᐅᖅᓴᕐᓂᕐᒧᑦ ᑎᑎᕋᕆᐅᖅᓴᕐᓂᕐᒧᓪᓗ ᐊᔾᔨᒌᒃᑐᐃᓐᓇᐅᓂᐊᖅᑐᓂ 
ᐃᓕᓐᓂᐊᕐᕕᓕᒫᓂᒡᓗ ᐊᑐᖅᑕᐅᓂᐊᖅᑐᓂᒃ ᓄᓇᕗᒻᒥ. 
 
ᓯᕗᓪᓕᕐᒥ ᐊᑐᖅᑕᐅᓕᕐᓂᐊᖅᑐᑦ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᓪᓗ ᑐᙵᕕᑦᑎᓐᓂ ᐃᓕᓐᓂᐊᖅᑐᑦ  
ᐃᓕᓐᓂᐊᓕᓵᖅᑐᓂᑦ 8−ᒧᑦ ᖁᕝᕙᓯᖕᓂᓕᖕᒧᕝᓄᑦ ᐊᑐᓕᖅᑎᑕᐅᓂᖏᓐᓂᒃ ᓇᓕᒧᒌᓕᑎᑎᑕᐅᓯᒪᔪᒃᑯᑦ 
ᐅᖃᓕᒫᕐᓂᕈᓐᓇᕐᓂᖅ ᑎᑎᕋᕈᓐᓇᕐᓂᕐᓗᒥᒃ, ᐃᓕᓐᓂᐊᖅᑎᑦᑎᔾᔪᑎᒃᓴᖃᕐᓂᖅᓴᐅᑎᑦᑎᓂᖅ (ᐅᖃᐅᓯᓗᒃᑖᕐᓂ) 
ᐊᒻᒪ ᐃᓕᓴᐃᔩᑦ ᐱᓕᒻᒪᒃᓴᖅᑎᑕᐅᓂᖏᑦ.  

ᓇᓕᒧᒌᓕᑎᑎᑕᐅᓯᒪᔪᒃᑯᑦ ᐅᖃᓕᒫᕐᓂᕈᓐᓇᕐᓂᖅ ᑎᑎᕋᕈᓐᓇᕐᓂᕐᓗᑕᒪᐃᓐᓂᒃ ᐃᓕᐅᕈᓯᕐᓂᒃ 
ᐃᓚᖃᓯᐅᔾᔨᓯᒪᕗᖅ ᐅᖃᓕᒫᔪᓂᕐᒧᑦ ᑎᑎᕋᔪᓂᕐᒧᓪᓗ ᐱᓕᒻᒪᒃᓴᕐᓂᐅᔪᓂᒃ ᐃᓚᖃᖃᓯᐅᔾᔨᓪᓗᓂ 
ᖃᓄᐃᐅᓕᕈᓯᕐᓂᒃ ᐃᑲᔪᖅᓱᐃᕚᓪᓕᕈᑕᐅᔪᓐᓇᕐᓂᐊᖅᑐᓂᒃ ᐅᖃᓕᒫᕆᐅᖅᓴᓂᕐᒧᑦ, ᑎᑎᕋᕆᐅᖅᓴᓂᕐᒧᑦ ᐊᒻᒪ 
ᑕᐃᒎᓯᕐᓂᒃ ᖃᐅᔨᓴᕐᓂᕐᒧᑦ. 
 
ᑕᓯᐅᖅᑕᐅᓂᒃᑯᑦ ᐅᖃᓕᒫᕆᐅᖅᓴᓂᖅ, ᑕᓯᐅᖅᑕᐅᓂᒃᑯᑦ ᑎᑎᕋᕆᐅᖅᓴᓂᖅ ᐊᒻᒪ ᑕᐃᒎᓯᕐᓂᒃ ᖃᐅᔨᓴᕐᓂᖅ 
ᐱᒻᒪᕆᐅᓪᓗᑎᒃ ᐃᓚᒋᔭᐅᔪᑦ ᐊᑐᖅᑕᐅᓂᖓᓄᑦ ᓇᓕᒧᒌᓕᑎᑎᑕᐅᓯᒪᔪᒃᑯᑦ ᐅᖃᓕᒫᕐᓂᕈᓐᓇᕐᓂᖅ 
ᑎᑎᕋᕈᓐᓇᕐᓂᕐᓗ.  
 
ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓛᖅᑐᑦ ᓇᓕᒧᒌᒃᑎᑕᐅᓗᑎᒃ ᑕᒡᕘᓇᑦᑎᐊᖅ ᓇᖕᒥᓂᖅᓱᖅᑎᑕᐅᓗᑎᒡᓗ 
ᓇᖕᒥᓂᖅᓱᕈᓐᓇᖅᓯᕙᓪᓕᐊᑎᓪᓗᒋᑦ ᑕᐃᒎᓯᕐᓂᒃ ᖃᐅᔨᓴᕐᓂᕐᒥ, ᐅᖃᓕᒫᕐᓂᕐᒥ ᐅᖃᓕᒫᕐᓂᕐᒥᓗ.  
 
ᐊᑐᐊᖅᑕᐅᓂᐊᖅᑐᑦ ᑕᓯᐅᖅᑕᐅᓂᒃᑯᑦ ᐅᖃᓕᒫᕆᐅᖅᓴᓂᕐᒧᑦ ᖃᓄᐃᓕᐅᕈᓯᕐᒥ 

• ᓂᐱᖃᕐᓗᓂ ᐅᖃᓕᒫᕐᓂᖅ_ᐃᓕᓴᐃᔨᒋᔭᖅ ᓂᐱᖃᕐᓗᓂ ᐅᖃᓕᒫᕐᓗᓂ ᖃᔅᓰᓐᓇᕐᓄᑦ 
ᐃᓕᓐᓂᐊᖅᑎᓄᑦ. ᑕᐃᒪᐃᓕᐅᕐᓂᒃᑯᑦ ᓇᓗᓇᐃᖅᓯᕗᖅ ᖃᓄᖅ ᐅᖃᓕᒫᑦᑎᐊᔪᓂᖅ 
ᓂᐱᖃᕐᒪᖔᑦ. ᐅᓄᖅᓯᕙᓪᓕᐊᔾᔪᑎᒋᔭᐅᓂᐊᕐᒪᑦ ᐅᖃᓕᒫᕈᓐᓇᖅᑐᓂᒃ ᐊᒻᒪ ᐃᓕᓐᓂᐊᖅᑎᓄᑦ 
ᓈᓚᑦᑎᐊᕈᓐᓇᖅᓯᕚᓪᓕᐅᑎᒋᔭᐅᓂᐊᕆᓪᓗᓂ. 

 
• ᐅᖃᓕᒫᖃᑎᒌᖕᓂᖅ_ᐃᓕᓴᐃᔨᒋᔭᖅ ᐃᓕᓐᓂᐊᖅᑏᓪᓗ ᐅᖃᓕᒫᖃᑎᒌᒡᓗᑎᒃ. 

ᑕᐃᒪᐃᓕᐅᕐᓂᒃᑯᑦ ᐃᓕᓴᐃᔨᒋᔭᖅ ᑕᑯᔭᐅᑎᑦᑎᕗᖅ ᐅᖃᓕᒫᕈᓯᕐᓂᒃ ᐊᒻᒪ ᐃᓕᓐᓂᐊᖅᑎᓄᑦ 
ᐱᕕᖃᕈᓐᓇᕈᑕᐅᕗᖅ ᐅᖃᓕᒫᕐᓂᐅᑉ ᖃᓄᐃᓕᖓᓂᕆᔭᖓᓂᒃ ᖃᓄᕐᓗ ᐅᖃᓕᒫᖅᑐᖅ 
ᑐᑭᑖᖅᑎᑦᑎᔪᓐᓇᕐᒪᖔᑦ. 

 
• ᑕᓯᐅᖅᑕᐅᓂᒃᑯᑦ ᐅᖃᓕᒫᕆᐅᖅᓴᓂᖅ_ᐃᓕᓴᐃᔨᒋᔭᖅ ᓂᕈᐊᕈᔾᔨᕗᖅ ᐃᓕᓐᓂᐊᖅᑎᐅᑉ 

ᓈᒻᒪᒋᔭᖓᓂᒃ. ᑕᐃᒪᐃᓕᐅᕆᓂᒃᑯᑦ ᐃᓕᓐᓂᐊᖅᑎᑦ ᐅᖃᓕᒫᕆᐅᖅᓴᔪᓐᓇᖅᐳᑦ, 
ᑐᑭᓯᐊᓂᖅᑖᖅᐸᓪᓕᕈᓐᓇᕆᓪᓗᑎᒃ ᐊᒻᒪ ᐃᖕᒥᒃᑯᑦ ᐅᖃᓕᒫᕈᒪᓂᖅᓴᐅᓕᕈᓐᓇᖅᐳᑦ. 

 



• ᐃᖕᒥᒃᑯᑦ ᐅᖃᓕᒫᕐᓂᖅ_ᑕᐃᒪᐃᓕᐅᕆᓂᒃᑯᑦ ᐃᓕᓐᓂᐊᖅᑎᑦ ᐅᖃᓕᒫᕈᒥᒋᔭᒥᓂᒃ 
ᓂᕈᐊᕈᓐᓇᖅᐳᑦ. ᐅᖃᓕᒫᑦᑎᐊᔪᔭᔾᔪᑕᐅᕗᖅ ᓈᒻᒪᒋᔭᕐᓂᒃ ᐅᖃᓕᒫᕐᓂᒃᑯᑦ ᐊᒻᒪ 
ᖁᓱᔪᓐᓃᖅᓴᐅᑕᐅᓪᓗᓂ ᓱᖏᐅᙵᔭᒥᒃ ᑕᑯᓕᓵᖅᑕᓂᒡᓗ ᐅᖃᓕᒫᕐᓂᒃᑯᑦ.  

 
ᐊᑐᐊᖅᑕᐅᓂᐊᖅᑐᑦ ᑕᓯᐅᖅᑕᐅᓂᒃᑯᑦ ᑎᑎᕋᕆᐅᖅᓴᓂᕐᒧᑦ ᖃᓄᐃᓕᐅᕈᓯᕐᒥ:  

• ᑕᑯᔭᒃᓴᐅᓂᖅ/ᑎᑎᕋᖃᑎᒌᖕᓂᖅ_ᐃᓕᓴᐃᔨᒋᔭᖅ ᐃᓕᓐᓂᐊᖅᑏᓪᓗ ᐋᖅᑭᒃᓱᐃᖃᑎᒌᒃᐳᑦ 
ᑎᑎᕋᖅᑕᐅᓯᒪᓂᐊᖅᑐᒥᒃ; ᐃᓕᓴᐃᔨᒋᔭᖅ ᑕᐃᒪᐃᓕᐅᕈᓂᒃᑯᑦ ᑕᑯᔭᒃᓴᐅᑎᑦᑎᕗᖅ 
ᑲᑎᙵᖃᑎᒌᖕᓂᕆᔭᖏᓐᓂᒃ ᑎᑎᖅᑲᑦ ᓂᐱᒋᔭᖏᓐᓂᒃ, ᑎᑎᕋᖅᓯᒪᓂᕆᔭᖏᓐᓂᒃ, ᐊᒻᒪ 
ᑕᐃᒎᓯᖅᑕᓂᒃ. 

 
• ᐱᓕᕆᐊᖃᖃᑎᒌᖕᓂᒃᑯᑦ ᑎᑎᕋᕐᓂᖅ_ᐃᓕᓴᐃᔨᒋᔭᖅ ᐃᓕᓐᓂᐊᖅᑏᓪᓗ ᑎᑎᕋᖃᑎᒌᒃᐳᑦ 

ᑖᔅᓱᒥᖓᑦᑕᐃᓐᓇᖅ ᑎᑎᕋᐅᒻᒥᒃ ᐊᑐᕐᓗᑎᒃ, ᐃᓕᓐᓂᐊᖅᑎᑦ ᑎᑎᕋᖃᑕᐅᒋᕗᑦ. 
ᑕᐃᒪᐃᓕᐅᕆᓂᒃᑯᑦ ᐃᓕᓐᓂᐊᖅᑏᑦ ᐃᓱᒪᒃᓴᖅᓯᐅᖅᐸᒌᕈᓐᓇᖅᓯᔪᓐᓇᖅᐳᖅ 
ᑎᑎᕋᖅᓯᒪᓂᐊᖅᑐᓂᒃ ᐊᒻᒪ ᑎᑎᕋᖅᑕᐅᓯᒪᔾᔪᓯᕐᒧᑦ ᖃᐅᔨᒪᓕᖅᐹᓪᓕᕈᑕᐅᓪᓗᓂ.  

 
• ᐃᖕᒥᒃᑯᑦ ᑎᑎᕋᕐᓂᖅ _ᐃᓕᓐᓂᐊᖅᑏᑦ ᐃᖕᒥᒃᑯᑦ ᑎᑎᕋᕐᓗᑎᒃ. ᑕᐃᒪᐃᓕᐅᕆᓂᒃᑯᑦ 

ᐅᖃᓕᒫᕆᐅᖅᓴᓂᖅ ᐱᕈᖅᐸᓪᓕᐊᑎᑕᐅᕗᖅ ᐊᒻᒪ ᐃᖕᒥᒃᑯ ᐱᓕᒻᒪᒃᓴᕐᓂᖅ 
ᓴᙱᒃᑎᑉᐸᓪᓕᐊᑎᑕᐅᒋᕗᖅ.  

 
ᑕᐃᒎᓯᕐᓂᒃ ᖃᐅᔨᓴᕐᓂᖅ: 
ᐅᖃᓕᒫᕈᓐᓇᑦᑎᐊᕐᓂᐊᕐᓗᓂ ᑎᑎᕋᕈᓐᓇᑦᑎᐊᕆᐊᕐᓂᕐᓗᓂᓗ, ᐃᓕᓐᓂᐊᖅᑏᑦ ᐃᓕᓴᖅᓯᔪᓐᓇᕆᐊᖃᖅᐳᑦ 
ᑕᐃᒎᓯᕐᓂᒃ. ᐊᑐᑦᑎᐊᕈᓐᓇᕆᐊᖃᕐᒥᕙᖏᑦ ᑎᑎᕋᖅᑕᐅᓯᒪᔪᑦ ᑕᐃᒎᓰᑦ ᒥᒃᓯᖃᖅᑎᑦᑎᓂᕐᒧᑦ.  ᐱᔾᔪᑎᒋᓪᓗᒍ 
ᑕᐃᒎᓯᕐᓂᒃ ᖃᐅᔨᓴᕐᓂᖅ ᑐᙵᓂᖃᕐᓂᖓᓄᑦ ᑎᑎᖅᑲᑦ ᓂᐱᒋᔭᖏᓐᓂᒃ ᐃᓕᓴᖅᓯᐅᒪᓂᕐᒥᒃ, 
ᑎᑎᕋᖅᑕᐅᔾᔪᓯᕆᔭᐅᕙᒃᑐᓂᓪᓗ ᖃᐅᔨᒪᓂᕐᒥᒃ ᑕᐃᒎᓯᕐᓂᒡᓗ ᖃᐅᔨᒪᓂᕐᒥᒃ, ᑕᒪᓐᓇ ᐃᓕᐅᕈᓯᖅ 
ᐊᑐᖅᑕᐅᔪᓐᓇᖅᐳᖅ ᐃᓕᓐᓂᐊᖅᑎᓄᑦ ᐃᓱᒪᖅᓲᑎᖃᕐᓂᕐᒥᒃ ᕿᒥᕐᕈᔭᖃᑦᑎᐊᕈᓐᓇᕐᓂᕐᒥᒡᓗ ᑕᐃᒎᓯᕐᓂᒃ. 
 

ᑕᐃᒎᓯᕐᓂᒃ ᖃᐅᔨᓴᕐᓂᕐᒥ ᐃᓕᓐᓂᐊᖅᑏᑦ ᐃᓕᓐᓂᐊᒐᒃᓴᑦᑎᐊᕙᖕᓂᒃ ᐱᙳᐊᖅᑎᑕᐅᕙᒃᑐᑦ 
ᖃᓄᐃᓕᐅᖅᑎᑕᐅᕙᒃᑐᓪᓗ ᖃᐅᔨᓂᐊᕐᒪᑕ: 

1. ᑎᑎᖅᑲᕐᓂᒃ ᖃᓄᕐᓗ ᓂᓪᓕᖅᑕᐅᖃᑦᑕᕐᓂᖏᓐᓂᒃ. 
2. ᑕᐃᒎᓯᑦ ᐱᒋᐊᕈᑎᖏᓐᓂᒃ ᓇᓗᓇᐃᖅᓯᓂᕐᒥᒃ, ᖃᓄᕐᓗ ᑕᐃᒎᓰᑦ ᐃᓱᓕᔾᔪᑎᖏᑦ ᑕᐃᒎᓯᐅᑉ 

ᐱᒋᐊᕐᓂᖓᑕ ᓯᕗᓂᖏᓐᓂᒡᓗ ᑐᑭᖓᓂᒃ ᐊᓯᔾᔨᖅᑎᑦᑎᔪᓐᓇᕐᓂᖏᓐᓂᒃ. 
3. ᑎᑎᕋᕐᓂᖅ ᐃᓚᖃᖅᑐᖅ ᓇᓂᓯᓂᕐᒥᒃ ᐊᔾᔨᒌᖃᑦᑕᐅᑎᔪᓂᒃ. 
4. ᖃᓄᖅ ᖃᐅᔨᓇᓱᒍᓐᓇᕐᓂᕐᒥᒃ ᑕᐃᒎᓯᖅᑕᑦ ᑐᑭᖏᓐᓂᒃ ᐅᖃᖅᑕᐅᔾᔪᓯᖏᓐᓂᒡᓗ ᕿᒥᕐᕈᓂᒃᑯᑦ 

ᑕᐃᒎᓯᖅᑕᐅᑉ ᐃᓚᖓᓐᓂᑦ. 
 
ᑕᐃᒎᓯᕐᓂᒃ ᖃᐅᔨᓴᕐᓂᖅ ᐊᑐᖅᖢᒍ ᐃᓕᓴᐃᔩᑦ ᐊᔾᔨᒌᙱᑦᑑᑎᓂᒃ ᖃᐅᓄᐃᓕᐅᖅᑎᑦᑎᕈᓘᔭᓲᖑᕗᑦ 
ᑎᑎᕋᕈᓐᓇᐹᓪᓕᕐᓂᐊᕐᒪᑕ, ᑕᐃᒎᓯᕐᓂᒃ ᐃᓕᓴᖅᓯᕚᓪᓕᕈᓐᓇᕐᓂᐊᕐᒪᑕ ᐊᒥᓲᓂᖅᓴᓂᒡᓗ ᑕᐃᒎᓯᕐᓂᒃ 



ᖃᐅᔨᒪᓕᕐᓂᐊᕐᒪᑕ: ᑕᐃᒎᓯᕐᓂᒃ ᕿᓂᕐᓂᖅ, ᐊᔾᔨᒌᖃᑦᑕᐅᑎᔪᓂᒃ ᐋᖅᑭᒃᓱᐃᓂᑦ ᐊᒻᒪ ᑎᑎᕋᖅᓯᒪᔪᓂᒃ 
ᑕᒻᒪᖅᓯᒪᔪᖅᓯᐅᕐᓂᖅ  
 
ᐃᓕᓐᓂᐊᖅᑏᑦ ᐊᔪᖅᓴᖅᑐᑦ ᐃᑲᔪᖅᑕᐅᑦᑎᐊᑲᐅᑎᒋᖃᑦᑕᓛᖅᑐᑦ ᐃᓕᓐᓂᐊᖅᑎᓕᒫᑦ ᑲᔪᓯᑦᐊᕈᓐᓇᖁᓪᓗᒋᑦ. 
 
ᐅᖃᓕᒫᕐᓂᕐᒧᑦ ᐱᓕᕆᐊᕐᓂ ᐊᑐᖅᑕᐅᖃᑦᑕᓛᖅᑐᑦ ᓇᓕᖅᑲᕇᒃᑎᑕᐅᓯᒪᔪᑦ ᐅᖃᓕᒫᒐᒃᓴᐃᑦ, ᐃᓕᓐᓂᐊᖅᑏᑦ 
ᐅᖃᓕᒫᕈᓐᓇᖅᓯᖃᓛᕐᒪᑕ ᐅᔪᓐᓇᕐᓂᖅᓴᐅᕙᓪᓕᐊᔪᓂᒃ ᐊᖏᔪᖅᑳᑦ ᑐᑭᓯᐊᑎᑕᐅᓗᑎᒃ ᕿᑐᕐᖓᖏᑦ 
ᐱᕚᓪᓕᖅᑎᒋᓂᖏᓐᓂᒃ ᐱᔾᔪᑎᒋᓪᓗᒍ ᐊᒃᑐᐊᓂᖏᑦ ᐃᓕᓯᒪᔭᖏᑎᒍᑦ ᖁᕝᕙᓯᒃᑎᒋᓂᕆᔭᖏᓐᓄᑦ.  
 
ᐃᓕᓴᐃᔩᑦ ᓴᙱᔪᒥᒃ ᐱᓕᒻᒪᒃᓴᖅᑎᑕᐅᖃᑦᑕᓛᖅᑐᑦ ᐃᓕᓐᓂᐊᖅᑎᑦᑎᓂᕐᒥᒃ ᐅᖃᓕᒫᕆᐅᖅᓴᕐᓂᕐᒥᒃ 
ᑎᑎᕋᕆᐅᖅᓴᕐᓂᕐᒥᒡᓗ ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᑦᑎᐊᖅᑎᑦᑐᓐᓇᓛᕐᒪᒋᑦ. 
 
ᐱᒋᐊᖅᑎᑕᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓱᕐᒥᔪᑦ ᐃᓕᓐᓂᐊᕐᕕᖕᓂᒃ ᓂᐅᕕᕐᓂᒃᑯᑦ ᓴᓇᓂᒃᑯᓪᓗ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ.  ᓂᐅᕕᕈᑎᓯᒪᓕᖅᑕᕗᑦ ᐃᓕᓐᓂᐊᕐᕕᓕᒫᑦ ᖃᓪᓗᓈᑎᑑᖓᔪᓂᒃ ᐅᖃᓕᒫᒐᒃᓴᕐᓂᒃ 
ᒫᓐᓇᐅᔪᕐᓗ ᓴᓇᖃᑎᒋᓪᓗᑎᒍᑦ ᑕᒫᙶᖅᑐᒥᒃ ᐅᖃᓕᒫᒐᒃᓴᕐᓂᒃ ᓴᖅᑭᑦᑎᕆᔨᒥᒃ ᓴᓇᔭᐅᓂᖏᓐᓄᑦ 
ᐅᖃᓕᒫᒐᒃᓴᐃᑦ ᐃᓄᒃᑎᑑᖓᔪᑦ.  
 

ᓇᓕᒧᒌᓕᑎᑎᑕᐅᓯᒪᔪᒃᑯᑦ ᐅᖃᓕᒫᕐᓂᕈᓐᓇᕐᓂᖅ ᑎᑎᕋᕈᓐᓇᕐᓂᕐᓗ ᐱᒋᐊᖅᑎᑕᐅᓂᖓ 
ᐃᖏᕐᕋᓯᒋᐊᕐᓂᐊᖅᐳᖅ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᖅ ᑎᓴᒪᖓᓐᓄᑦ ᐃᓕᓐᓂᐊᕐᓇᕐᒥ 2014-2015−ᒥ 
ᑖᒃᑯᓄᖓᓗ ᒪᓕᒃᑕᐅᕙᓪᓕᐊᓂᐊᖅᖢᓂ ᐊᕐᕌᒍᑕᒫᑦ ᖁᕝᕙᖅᐸᔾᔨᐊᓗᓂ ᖁᕝᕙᓯᖕᓂᖅ ᑕᓪᓕᒪᖓᓐᓂᑦ 
ᑎᓴᒪᐅᔪᖅᑐᖓᓐᓄᑦ. 
 


